INUIT ATAQATIGIIT &

Inatsisartuni

Aasiaat 25.februar 2019

Inatsisartut suleriaasianni § 37, imm. 1 naapertorlugu matumuuna Naalakkersuisunut
imaattumik apeqqutegaategarpunga.

Apeqqutit:

1. Sanaartornerup iluani nakkutilliinerup aalakkaanngippallaarneranik sanasut
oqariartutaat Naalakkersuisut ganog ogaaseqarfigisinnaavaat?

2. Sanaartornerup iluani nakkutilliinerup alaakkaanerulernissaa
pitsaanerulersinnissaalu siunertaralugu Naalakkersuisut ganoq pilersaarutegarpat?

3. Sanaartornerup iluani nakkutilliinerup pitsaassusaa Naalakkersuisut ganoq
nalilerpaat? Pitsaanerusinnaava? Imaluunniit pisussissamisut ingerlasutut
Naalakkersuisut ogaatigisinnaavaat?

A. Pitsaanerulersinnaasutut isumagarfiginegarpat; ganoq iliorluni aaggiisogassava?

4. Nakkutilliinermik akisussaaffiup arlaannaanulluunniit attuumassuteqanngitsumut
tunniunnegarsinnaanera Naalakkersuisut ganoq isumaqarfigaat?

A. Suna pitsaaqutaassava aporfiussavaluunniit akisussaaffik arlaannaannulluunniit
attuumassuteganngitsumut tunniukkaanni?

(Inatsisartuni ilaasortaq Peter Olsen, Inuit Ataqatigiit)

Tunngavilersuut:

Pisortat tassaasut Kommunit aammalu Namminersorlutik Ogartussat tassaapput ullumikkut
nunatsinni sanaartornerup iluani sanaartortitsinerpaajusut, taamaattumillu aamma
taakkuupput sanaartukkat pitsaasumik naammassineqarnissaata annertuumik
akisussaaffeqgartuusut.

Ajoraluartumik piffissami kingullermi sanasut akornanni saaffiginnittogartalerpoq
sanaartornerup iluani nakkutilliinermik naammaginngisaqartunik - sanasut ilaat oqariartorput
nakkutilliinngippallaartogartoq.

Innuttaasut atuisussat pisiumaartussallu pillugit, pisortat akisussaaffeqarpugut sanaartugaatit-
ta eqgortumik, pitsaasumillu nakkutiginegarnissaannik, sanaartugaasup pitsaasumik, naam-
massineqarnissaat pillugu. Minnerunngitsumik atuisussat peqqginnartumik, sivisuumillu
atasinnaasumik najugaqarsinnaanissaat angusinnaajumallutigu.

Taamatut tunngavilersuuteqgarlunga matumuuna apeqquteqgaatikka ingerlateqqippakka.

Qinnutigissavara apeqqutegaatima ullut suliffiusut qulit iluanni akinegarumaartut.



